Razveseli mrguda, prvi nivo.

Da, naslov zaista lici na neku novu kompjutersku igricu . Medjutim, ne treba vam kompjuter da biste uspjesno igrali ovu igru. 

Kako su mi kola na popravci, malo vise setam ulicama ovih dana. Iz auta se ne vide mnoge stvari. Na primer koliki je procenat ljudi namrgodjen. 

Njihova sumorna lica stvaraju u meni organsku potrebu da se kreveljim, da ih nasmijem. 

Nepodnosljiva namrgodjenost okruzenja pojedince sa tankim zivcima tjera da postanu komicari. Komicar zapravo nije zanat nego dijagnoza onih koji se svakodnevno trude ne bi li taj "mrgud luk" skinuli ljudima sa lica. 

Obisao sam prilican dio planete. Ljudi su uglavnom nasmjeseni, bez obzira na standard kojim zive. Kriticari kazu - to je izvjestacen osmjeh. 

Medjutim, saznajem od jednog instruktora drevne kineske gimnastike da je ljudsko lice kao filter: Nasa grimasa zapravo filtrira i oblikuje utisak o stvarnosti koja nam kroz cula ulazi u svijest. Sto nam je izraz lica blazi, blazi ce biti utisak koji sticemo o okruzenju, i obrnuto. 

Nece proci puno vremena do trenutka kada ce namrgodjenost postati nepristojna. U svijetu je vec tako. 

Sebe hvatam kako treniram da uglove usana drzim zategnute. Zaista, blagotvorno utice na raspolozenje.

Pokusajte odmah. Ne tjerajte me da pricam glupe viceve.

